
Guru Stava Nirajana ShatakaM 100 Songs for Guru

ગુરુસ્તવનીરાજનશતકમ્

૧ ગુરુરેવ સદ્ગુરુઃ ગુરુરેવ જગદ્ગુરુઃ
ગુરુરેવ સદ્ગુરુઃ ગુરુરેવ જગદ્ગુરુઃ ।
ગુરુરેવ વિરિઞ્ચિવિષ્ણુવિષકણ્ઠઃ ॥ પલ્લવિ॥
અધ્યાત્મયોગનિષ્ઠો વિશિષ્ટઃ
અનુભવતત્પરઃ પરમવિશિષ્ટઃ
અપરવિદ્યાતટદર્શકઃ
અક્ષરવિદ્યાપ્રદાયકઃ ॥ ૧॥
આર્ષસંપ્રદાય રક્ષકઃ
આત્મશ્રદ્ધાસંવર્ધકઃ
અન્તઃકરણવૈકલ્યનાશકઃ
આત્મતૃપ્તઃ ગીતસુધાસ્વાદકઃ ॥ ૨॥

૨ ગુરુવરં વન્દે દિવ્યનેત્રમ્
ગુરુવરં વન્દે દિવ્યનેત્રમ્ ।
ગુણસાગરં સચ્ચરિત્રમ્ ॥ પલ્લવિ॥
શાન્તં દાન્તં વિપશ્ચિતં
પઞ્ચવિષયસ્પન્દનરહિતં
ગુણાતીતં દ્વન્દ્વાતીતં
ગહનતત્ત્વવેત્તં રઞ્જિતમ્ ॥ ૧॥
અનુભવરહિત સંવાદદૂરં
અન્ધશ્રદ્ધાહરણચતુરં
કૃતનિશ્ચયં અપ્રતીકારં
કૃતકૃત્યં ગીતસુધાકરમ્ ॥ ૨॥

ગુરુસ્તવનીરાજનશતકમ્

૩ ગુરુપાદવારિજાભ્યાં નમસ્તે
ગુરુપાદવારિજાભ્યાં નમસ્તે ।
ગુરુહસ્તનીરજાભ્યાં નમસ્તે ॥ પલ્લવિ॥
લોકસેવાપરાયણાય
લોકસમ્પર્ક વિધિપાવનાય
સહજ સાત્ત્વિકભાવપૂર્ણાય
નમસ્તે જ્ઞાનવિજ્ઞાનપૂર્ણાય ॥ ૧॥
સમસ્ત જીવહિતચિન્તકાય
સમસ્ત શિષ્યગણપરિરક્ષકાય
સ્વાવલમ્બનસુખદાયકાય
નમસ્તે ગીતસુધાસ્તુતાય ॥ ૨॥

૪ ગોચરાગોચરતત્ત્વકોવિદ
ગોચરાગોચરતત્ત્વકોવિદ ।
ગમ્યં ગચ્છામિ તવ કારુણ્યેન ॥ પલ્લવિ॥
લોકવ્યવહારનિરતોઽહં
રાજસિકગુણગ્રામ સદનોઽહં
સાધકગુણદોષમર્મજ્ઞ ત્વયા
ધ્યેયં પશયામિ ગીતસુધાશ્રય ॥ ૧॥
વાસનાબદ્ધોહં કામનાવૃતોઽહં
વિવેકજ્યોતિં  કથં પશ્યામિ
વૈરાગ્યપૂર્ણેન બુદ્ધિબલપૂર્ણેન
તવ કારુણ્યેન ગમ્યં ગચ્છામિ ॥ ૨॥

૫ ગુરુદેવ તવ વચનસુધાવાહિની
ગુરુદેવ તવ વચનસુધાવાહિની ।
ગૂઢતત્ત્વબોધિની જીવભાવકર્ષિણિ   ॥ પલ્લવિ॥

સાધકસંસ્તુત જ્ઞાનવૈભવ
સ્વાધીનકૃત પ્રાણવૈભવ
સહજ મધુર હિતકરસ્વભાવ
સંતૃપ્તિસદન સદા મામવ ॥ ૧॥
સ્વલાભ યોજન દર્શન દૂર
સ્વજન વ્યામોહભ્રાન્તિહર
સ્થૂલસૂક્ષ્મવિવેકપર
શિષ્યગણ કૃતપુણ્ય સુરૂપધર ॥ ૨॥

૬ ગુરોર્શાન્તિ નિલયે ત્વં ચર
ગુરોર્શાન્તિ નિલયે ત્વં ચર ।
ગુરોર્કાન્તિ વલયે સઞ્ચર ॥ પલ્લવિ॥
સર્વતીર્થમયસ્ય જ્ઞાનધનસ્ય
સર્વકાલ મન્દસ્મિતવદનસ્ય
સર્વસ્વતન્ત્રસ્ય પ્રમોદસ્ય
સર્વસાધક સ્તોમ સમ્ભાવિતસ્ય ॥ ૧॥
શુભાશુભાતીતસ્ય શાન્તસ્ય
શ્રવણમનન નિધિધ્યાસનવેત્તસ્ય
પઞ્ચક્લેશરહિતસ્ય ભીતિહરસ્ય
પાઞ્ચભૌતિક દેહ મોહહરસ્ય ॥ ૨॥

૭ ગુરુમૂર્તિસ્થાપિત  જ્ઞાનાલયે
ગુરુમૂર્તિસ્થાપિત  જ્ઞાનાલયે ।
ગુરુવિશ્વવિદ્યાલયે સમુદ્ધર ॥ પલ્લવિ॥
ગુરુરેવ નિર્મલઃ ગુરુરેવ કેવલઃ
ગુરુરેવ ધ્યાનસમાધિમૂલઃ
ક્ષરાક્ષરવિવેચનવિશારદઃ
પુરુષોત્તમ ધામારૂઢઃ ॥ ૧॥

સનાતનધર્મ પરિરક્ષકઃ
નિરુપદ્રવકર કર્મકુશલઃ
ઈષણત્રય પાશમુક્તઃ
ઈપ્સિતદાયકઃ ગીતસુધાસક્તઃ ॥ ૨॥

૮ ગુરુવચનપીયૂષ સરસિ નિમગ્ન
ગુરુવચનપીયૂષ સરસિ નિમગ્ન ।
ગુરુચરણ રજસ્પર્શે સંલગ્ન ॥ પલ્લવિ॥
વાક્કાયમાનસ સામરસ્યે આરોહ
વાગ્વાદભેદ તરુશાખાભ્યામ્ અવરોહ
જપતપ ધ્યાનાદિ યોગે અનુગચ્છ
સત્પ્રવર્તને સર્વદા ત્વં ગચ્છ ॥ ૧॥
વેદસારવર્ષિણી   ગુરુબોધતરઙ્ગિણી
ઇત્યસ્તુ ગુરુસ્મ્રૃતિઃ ચિત્તવૃત્તિપાવની
નિજાનન્દનિધિ સંશોધયા ત્વરયા
નિસ્ત્રૈગુણ્યો ભવ ગીતસુધામય ॥ ૨॥

૯ ગુરુદેવ ત્વમેવ નિસ્ત્રૈગુણ્યઃ
ગુરુદેવ ત્વમેવ નિસ્ત્રૈગુણ્યઃ ।
ગુણમય પ્રકૃતિલીલાવિલાસે  ॥ પલ્લવિ॥
સત્યમિથ્યદર્શન સ્પર્શમણીશ
દૃગ્દૃશ્યવિવેક ચિન્તામણીશ
ચતુરન્તઃકરણ નાગમણીશ
સમ્ભાવ્ય સંસેવ્ય સ્વયમ્પ્રકાશ ॥ ૧॥
નૂતન સમાજ સત્યનિર્માપક
નવ નવ યૌગિક વિધાનનિર્દેશક ।
પરમ્પરાસંપ્રાપ્ત જ્ઞાનરક્ષકઃ
પરસ્પરં ભાવયિતું શિક્ષકઃ ॥ ૨॥

૧૦ ગુરોરઙ્ઘ્રિ  વારિજદ્વયે
ગુરોરઙ્ઘ્રિ  વારિજદ્વયે ।
ગહનવિષયં સુગ્રાહ્યમ્ ॥ પલ્લવિ॥
ઘટનાવલિ મધ્યે સત્યમાવૃતં
ઘોષિત સુભાષિત સારમજ્ઞાતં
યશાપયશસમ જીવિતમસ્તુ
એતાનિ વિષયાઃ પ્રતિદિનં વિદિતાઃ ॥ ૧॥
કૃતકર્મફલાનિ સમર્પિતાઃ 
વિકૃતભાવાઃ પરિવર્તિતાઃ 
શાન્તાઃ વચનાઃ સંવર્ધિતાઃ 
ગીતસુધામય ગીતાસ્સુગીતાઃ ॥ ૨॥

૧૧ ગુરુસેવાકાર્યે દીક્ષાં વહ
ગુરુસેવાકાર્યે દીક્ષાં વહ ।
ગુરુકૃપાવર્ષે દોષાન્ દહ ॥ પલ્લવિ॥
સચ્ચિન્તનસમયઃ શુક્લપક્ષઃ
વિષયચિન્તનાયાં કૃષ્ણપક્ષઃ
એતત્ બુદ્ધ્વા ભવ યોગસ્થઃ
ગીતસુધાનુત ભવાશુસ્વસ્થઃ ॥ ૧॥
લૌકિકજનમધ્યે મૂકવદ્ભવ
વિકારગ્રીષ્મે અન્ધવદ્ભવ
શમદમયુક્તો ભવ પ્રતિદિનં
રજસ્તમો રહિતો ભવ પ્રતિક્ષણમ્ ॥ ૨॥

૧૨ ગુરુનયન શશિભાનુ તેજોદર્શને
ગુરુનયન શશિભાનુ તેજોદર્શને ।
ગીર્વાણિ કૃપા જ્યોતિં  સ્થાપય ॥ પલ્લવિ॥
ઉપવાસ ગિરિવાસ મહત્વમલ્પં

દાનહવનયાત્રા સાફલ્યમલ્પં
લોકપ્રદક્ષિણે આદ્યન્તમસ્તિ
આત્મપ્રદક્ષિણે સોઽહમ્ભાવમસ્તિ ॥ ૧॥
સહસ્રસહસ્રકર્માણિ કરોષિ
સહસ્રસહસ્રાલોચનાન્ કરોષિ
ઉદાત્તભાગે તવ પ્રાપ્તિરસ્તિ
લૌકિકભાગે અલ્પપ્રાપ્તિરસ્તિ ॥ ૨॥

૧૩ ગુરવર ધીવર તવારાધને
ગુરવર ધીવર તવારાધને ।
વિકસિત મમ પ્રજ્ઞા પ્રજ્વલિતઃ ॥ પલ્લવિ॥
દૈવીભાવોદ્દીપિતોઽહં
ધૃત્યુત્સાહ પૂરિતોઽહં
સહજ સમર્પણભાવાર્ચને
સુનિશ્ચિત સુમતિર્જાગૃતં મમ ॥ ૧॥
શરણાગતં માં કૃપયા દૃષ્ટ્વા
સચ્છિષ્ય ગુણાન્ નવરત્નાન્ દત્વા
સૃજનશીલ પ્રવૃત્તિં  સર્વદા યચ્છ
જન્મ મે સફલમસ્તુ ગીતસુધાશ્રિત ॥ ૨॥

૧૪ ગુરુદેવ પ્રસરસિ જ્ઞાનકિરણાન્
ગુરુદેવ પ્રસરસિ જ્ઞાનકિરણાન્
ગગનમણીવ મમ ભાગ્યમિદમ્ ॥ ૧॥
ગદ્ય પદ્ય શિક્ષાપ્રદાનેન
બુદ્ધિવ્યવસાય વિધાનેન
અનૂહ્ય વિધિનેમ પ્રેમબલેન
આનયસિ માં હે દિવ્યચેતન ॥ ૧॥
વિમૃશ્ય લૌકિકં કિં  મમ લાભમ્ ?
વિમૃશ્ય તાત્ત્વિકં કુત્ર મમ શોકમ્ ?

પ્રજ્ઞાપ્રબોધક યોગપથદર્શક
ગીતસુધાનુત જીવશુભચિન્તક ॥ ૨॥

૧૫ ગુરુપદપઙ્કેરુહૌ ધ્યાયામિ
ગુરુપદપઙ્કેરુહૌ ધ્યાયામિ ।
ગુરુપદરજેન ભવપઙ્કં ત્યજામિ ॥ પલ્લવિ॥
મમ ગુરુઃ પરમગુરુરિતિ હૃષ્યામિ
મમ ગુરુસાન્નિધ્ય ભાગ્યં સ્મરામિ
અમલં છલં મમાભૂષણમિતિ
અહં તુ તૃપ્તઃ ગુરુધ્યાનેન ॥ ૧॥
ઉદ્વિગ્ન જનમધ્યે મૌનરતો ભૂત્વા
સદ્ભાવમય ભક્તિગાનરતો ભૂત્વા
અદ્વૈતસુધા સ્વાતિવૃષ્ટિ કાતરે
ચાતકોઽહમસ્મિ કરિષ્યતુ માં મૌક્તિકમ્ ॥ ૨॥

૧૬ ગુરુર્શ્રેષ્ઠ હૃદયગુહાન્તર્ગામી
ગુરુર્શ્રેષ્ઠ હૃદયગુહાન્તર્ગામી
ગુરુવર મમાભ્યાસે ભવતુ ક્ષમી ॥ પલ્લવિ॥
ઋષિસન્દેશામૃત પ્રચારકઃ
ઋષિરચિત સદ્ગ્રન્થમર્મ બોધકઃ
શરણાગત ધીયન્ત્રચાલકઃ
લોકસઙ્ગ્રહાનન્દદાયકઃ  ॥ ૧॥
સચ્છિષ્યજિત યોગપથ પરિપાલકઃ
જીવેશ્વરાભેદ સદ્દર્શકઃ
જ્ઞાનખડ્ગધરઃ મોહભ્રાન્તિદૂરઃ
જ્ઞાનધરઃ ભવતુ ગીતસુધાકરઃ ॥ ૨॥

૧૭ ગહનતમ પરમ તત્ત્વદર્શિ
ગહનતમ પરમ તત્ત્વદર્શિ  ।
ગુહોપમ હૃદયે હે પ્રાણસ્પર્શિ  ॥ પલ્લવિ॥
કારુણ્ય મેરુશ‍ૃઙ્ગારોહિ
ઔદાર્યગુણનિધિ ત્વમેવ સમ્ભાવ્ય
વિરુદ્ધ સંસ્કાર ઘર્ષણેઽહં
નિરુદ્ધસંસ્કારઃ કથં ભવામિ ॥ ૧॥
જીવનસમર સમયે હૃદ્દૌર્બલ્યે
સાધનાયાત્રાપથે વિચલિતોઽહં
સર્વાક્ષરાઃ તવ મન્ત્રાઃ તન્ત્ત્રાઃ
સ્તુતિબલે પાહિ માં ગીતસુધાશ્રિત ॥ ૨॥

૧૮ ગુરુવર સુધીવર પરમાશ્રય
ગુરુવર સુધીવર પરમાશ્રય ।
ગુરુભાસ્કર માં પાલય ॥ પલ્લવિ॥
જન્મતઃ પુણ્યગૃહે પુણ્યપુરે
ગાન કાવ્ય કલા મુદિતોહં
લઘુચેતસાં બહુપરુષવાદાન્
શ્રુત્વા મમ મનોબલમસ્તિ વિચલિતમ્ ॥ ૧॥
સર્વવિરક્ત હે પ્રશાન્તહૃદય
અનભિષિક્ત નિજ વિશ્વાચાર્ય
તવ સન્નિધિફલમ્ મમ ધીચોદનં
રક્ષ ગીતસુધા ધનમ્ ॥ ૨॥

૧૯ ગુરુકુલવાસે ત્વમેવ પ્રેરકઃ
ગુરુકુલવાસે ત્વમેવ પ્રેરકઃ ।
ત્વમેવ કારકઃ ત્વમેવ તારકઃ ॥ પલ્લવિ॥
અનુપમવાત્સલ્ય સાગરો ત્વં

અસીમ દયાનિધીશ્વરો ત્વં
ક્ષણ ક્ષણ સંસ્મરણ સ્પર્શપુલકેન
અશ‍ૃ  કમ્પનભાવે મૂકોઽસ્મિ ॥ ૧॥
નાહમેકાકી ન ચિન્તાવૃતઃ
તવ સ્મૃતિદીપઃ નિત્ય સ્થાપિતઃ
નાહન્નિરતોઽપિ વિષયાનન્દે
મુદિતં કુરુ માં ગીતસુધાનન્દે ॥ ૨॥

૨૦ ગુરુવરં વન્દે જ્ઞાનાધિપતિમ્
ગુરુવરં વન્દે જ્ઞાનાધિપતિમ્ ।
ગુણશેખરં રાજયોગાધિપતિમ્ ॥ પલ્લવિ॥
બ્રહ્મકમલોપમ દિવ્યચરણં
બ્રહ્મતત્ત્વાસનં સુપ્રસન્નવદનં
મૃદુ પલ્લવ સદૃશ વરાભયકરં
મુક્તિમોદદાયકં ગીતસુધાકરમ્ ॥ ૧॥
ચરિતાર્થં સચ્ચરિતાર્થં શુભચરિતાર્થં
મહા શુભચરિતાર્થં શિષ્યગણ વેષ્ટિતં
શુદ્ધોઽસિ બુદ્ધોઽસિ પ્રબુદ્ધોઽસિ
સિદ્ધોઽસિ પ્રસિદ્ધોઽસિ ગીતસુધાપ્રિયોઽસિ ॥ ૨॥

૨૧ ગુરુમૂર્તિ  ત્વમેવ પરબ્રહ્મ દૂતોઽસિ
ગુરુમૂર્તિ  ત્વમેવ પરબ્રહ્મર્ષિ  દૂતોઽસિ
ગુરુતર કાર્યે માં કિં  નિયોજયસિ ॥ પલ્લવિ॥
સારસ્વતનિધિ સંરક્ષકોઽસિ
પ્રતિભાજ્યોતિરુદ્દીપકોઽસિ
આત્મયાત્રાર્થં ત્વામાશ્રયામિ
અનુદિનં તવ મહિમાન્ કીર્તયામિ ॥ ૧॥
ધર્મક્ષેત્રપ્રભો નાસ્તિ તવ કામના
તપોયજ્ઞવ્રત નાસ્તિ તવ વેદના

કિન્તુ સન્તુષ્યસિ સાધકવૃન્દેન દૃષ્ટ્વા
સમ્ભાષિતોઽસિ ગીતસુધામથનેન ॥ ૨॥

૨૨ ગગનોપમ સાધનમણ્ડલે
ગગનોપમ સાધનમણ્ડલે
ગુરુરેવ વિહરતિ વિહગો ભૂત્વા ॥ પલ્લવિ॥
લૌકિકસ્પર્શાન્ ક્ષણમાત્રે ત્યજતિ
જ્ઞાનતપસા સર્વદા ખેલતિ
દહરાકાશે નિરાલમ્બ સુખે
પૂર્ણો ભવતિ પરમાત્મસમ્મુખે ॥ ૧॥
પરાવિદ્યાલયં સ્થાપયિત્વા
પરમપદ નિર્દેશનં કૃત્વા
પરમાપ્તશિષ્ય હૃદિપ્રવિષ્ઠઃ
પરમહંસઃ સુગીતસુધાનિષ્ઠઃ ॥ ૨॥

૨૩ ગુરું સદ્ગુરું પરમગુરું વન્દે
ગુરું સદ્ગુરું પરમગુરું વન્દે
ગુરુવરં હિતકરં ભયહરં વન્દે ॥ પલ્લવિ॥
ઉત્તિષ્ઠત જાગ્રત પ્રાપ્ય વરાન્નિ-
બોધતેતિ શ્રુતિઘોષં તુ સુશ‍ૃતં
ઉત્તિષ્ઠત એવ મયા શ્રુતં
જાગ્રત ઇત્યપિ મયાશ્રિતમ્ ॥ ૧॥
પ્રાપ્ય વરાન્નિબોધતેતિ ધ્વનિ માત્રં
મન્દં શ‍ૃતં તુ અગ્રાહ્યં મયા
યોગપ્રશિક્ષકઃ માં મા વિસ્મરતુ
ગીતસુધાકરઃ મમ દોષાન્ દહતુ ॥ ૨॥

૨૪ ગુરુવર્ય મયિ સ્થૈર્યં પ્રવર્ધય
ગુરુવર્ય મયિ સ્થૈર્યં પ્રવર્ધય
ગુરુવર કાર્પણ્યદોષં નિવારય ॥ પલ્લવિ॥
શ્રદ્ધાન્વિતઃ બન્ધાત્ પ્રમુચ્યતે
દ્વન્દ્વમય જીવને ત્વામુપસેવતે
અહં તુ ખિન્નમનસ્કઃ ભાવશુષ્કઃ
ભોગેપિ વઞ્ચિતઃ યોગેપિ વઞ્ચિતઃ ॥ ૧॥
ધ્યેયરાહિત્યં કદાપિ ન પ્રિયઃ
જ્ઞેયશૂન્યત્ત્વં સદા મે અપ્રિયઃ
અતો ત્વામાશ્રયામિ ગીતસુધાશ્રય
આર્જવ ગુણં દત્વા માં પાલય ॥ ૨॥

૨૫ ગુરુદેવ તવ તપોબલં પ્રસાદય
ગુરુદેવ તવ તપોબલં પ્રસાદય
ગુરુભક્તિપુષ્પં સ્વીકુરુ કૃપાલય ॥ પલ્લવિ॥
મોદ પ્રમોદ પ્રમાદ વિષાદાદિ
ભાવાવેશેભ્યો અપ્રબુદ્ધોઽસ્મિ
જીવસંસ્કરણ શાસ્ત્રજ્ઞોઽસિ ત્વં
અદ્વિતીય સમુદાય હિતરતોઽસિ ત્વમ્ ॥ ૧॥
સ્વયઙ્કૃતાપરાધાઃ મમૈવ
સુજ્ઞાનભિક્ષાં દેહિ ગુરુદેવ
સંશ્રિતવત્સલ શિષ્યગણ પરિપાલ
સંશય નિવારક ગીતસુધાલોલ ॥ ૨॥

૨૬ ગુરુ તવ ધ્યાનં સર્વકલુષહરમ્
ગુરુ તવ ધ્યાનં સર્વકલુષહરં
ગુરુગુણ ગાનં મધુરાતિમધુરમ્ ॥ પલ્લવિ॥
ઋષિસંપ્રદાય પરમ્પરાવન

ઋષિવેષનાટકદૂર નિર્ગુણ
નિર્ભય નિર્ભવ કરુણાન્તરઙ્ગ
નિર્મમ નિરઞ્જન હે મુક્તસઙ્ગ  ॥ ૧॥
પરન્ધામસદન પરતત્ત્વાસન
પરબ્રહ્મરૂપ પરમ પવિત્ર
પરામાનસ શાસ્ત્રવેત્ત તૃપ્ત
પરાભક્તવરેણ્ય ગીતસુધાશરણ્ય ॥ ૨॥

૨૭ ગુણગમ્ભીર યોગધુરન્ધર
ગુણગમ્ભીર યોગધુરન્ધર
ગુરુવર કારુણ્યસાગર ॥ પલ્લવિ॥
પ્રણવ નાદાનુસન્ધાન નિરત
પ્રમાણાદિ પઞ્ચવૃત્તિ રહિત
સર્વાત્મભાવન સાધકપરીક્ષણ
શરણાગત પ્રલોભન નિવારણ ॥ ૧॥
સર્વ દેશકાલ પ્રેમપૂર્ણ
સર્વ પુરુષાર્થ સાફલ્ય કારણ
મહાશક્ત હે મહાવિરક્ત
મહાભક્ત ગીતસુધારક્ત ॥ ૨॥

૨૮ ગુરુદેવ ત્વયા કથં સંપ્રાપ્તમ્
ગુરુદેવ ત્વયા કથં સંપ્રાપ્તં
ગહનતમ ચિદ્રૂપં પરતત્ત્વમ્ ॥ પલ્લવિ॥
જન્મજન્માન્તરે પરિપક્વોઽસિ
લોકસઙ્ગ્રહાર્થં  જન્મમિદં તવૈવ
સાધનારમ્ભં મમેદાનીં
કિં  તુ તવ જન્મ મમોદ્ધારકમ્ ॥ ૧॥
તવ દિવ્ય કર્મમિદં સાધકપ્રેરકં
તવ તપોફલં આત્મબલવર્ધકં

ધનિક પિતા સ્વયાર્જિત   સમ્પદ્દત્વા
પુત્રં ધનિકં પશ્યતીવ ગીતસુધાકર ॥ ૨॥

૨૯ ગુરુપીઠ દીપ્તિં  પ્રસારય
ગુરુપીઠ દીપ્તિં  પ્રસારય
ગુરુશક્તિ વિત્તં પ્રયચ્છ કૃપયા ॥ પલ્લવિ॥
હે જીવન્મુક્ત સફલજન્માર્થં
ધ્યાનયોગે માં ગમય ત્વરયા
હે સમચિત્ત સદૃઢગાત્ર
અમનસ્ક યોગે ગમય ચિન્મય ॥ ૧॥
ગુણાતીતોઽસિ ન નિષ્ક્રિયઃ
દ્વન્દ્વાતીતોઽસિ દયાપૂર્ણઃ
અકર્તારોઽપિ લોકસઙ્ગ્રહકર્તા
અભોક્તારોઽપિ સેવાતૃપ્ત ॥ ૨॥

૩૦ ગુરુનાથ ત્વયા વિના કો દાતા
ગુરુનાથ ત્વયા વિના કો દાતા
ગુણનાથ ત્વયા વિના કો ત્રાતા ॥ પલ્લવિ॥
જ્ઞાનામ્બુધિ તલસ્થિત રત્નાઃ
શ્રેયો પથે ત્વયા વિનિયુક્તાઃ
સર્વકાલ ગેય શિષ્યોત્તમ ધ્યેય
પ્રાતઃસ્મરણીય અવિસ્મરણીય ॥ ૧॥
કિમસ્તિ ગુરો ગોપ્તં હે પરિપૂર્ણ
અદૃશ્યં દૃશ્યં અગ્રાહ્યં ગ્રાહ્યં
અપ્રાપ્તં પ્રાપ્તં હે સિદ્ધિપૂર્ણ
સર્વદરણીય ગીતસુધાપ્રિય ॥ ૨॥

૩૧ ગુરુદેવ વરયોગાનુશાસક
ગુરુદેવ વરયોગાનુશાસક
ગુરુવર્ય પાહિ માં શિષ્યોદ્ધારક ॥ પલ્લવિ॥
નિત્યપ્રવર્તિત   કર્મચક્રે
નિકેતનરહિત કાલચક્રે
અનુવર્તયેતિ પ્રબોધસિ
અનુભવ ગમ્યે માં નિયોજયસિ ॥ ૧॥
પ્રતિદિનમહં અવસ્થાચક્રે વશઃ
આજીવપર્યન્તં વિકારચક્રે વશઃ
ત્વદ્દર્શિત   રાજયોગે તિષ્ઠામિ
ગીતસુધાપ્રેરક નતોઽસ્મિ શ્રિતોઽસ્મિ ॥ ૨॥

૩૨ ગુરુરક્ષિતોઽસ્મિ જન્માન્તરપુણ્યેન
ગુરુરક્ષિતોઽસ્મિ જન્માન્તરપુણ્યેન
ગુરુશિક્ષિતોઽસ્મિ યોગિવરેણ્યેન ॥ પલ્લવિ॥
શતશતાનુભવ કટુવિષયવલયે
સાધનોલ્લાસં પ્રાપ્તં ગુરુકૃપાલયે
સુદુષ્કર મનો નિગ્રહમર્મં
સંપ્રીત ગુરુણા બોધિતમનુક્ષણમ્ ॥ ૧॥
પ્રારબ્ધ કર્માણી આવર્તિનીવ 
તિર્યગ્ગમને તુ મમ શ્વાસબન્ધઃ
શિષ્યવાત્સલ્યમહાપૂરેણ
ગુરુણા પોષિતોઽસ્મિ ગીતસુધાનુતેન ॥ ૨॥

૩૩ ગુણમણિધર ત્વં તત્ત્વભાસ્કર
ગુણમણિધર ત્વં તત્ત્વભાસ્કર
ગુરુદેવ ધીવર જ્ઞાનમકુટધર ॥ પલ્લવિ॥
સઙ્કલ્પમાત્રેણ ઇચ્છાશક્તિઘન

નિશ્ચયમાત્રેણ જ્ઞાનશક્તિઘન
ચલનમાત્રેણ ક્રિયાશક્તિઘન
અપ્રતિમ મહાતેજ યોગશક્તિધન ॥ ૧॥
તપોવ્રત ધર્મવ્રત સત્યપથગામી
યોગવ્રત સુશ્રુત ત્વં સંયમી
લોકહિતકાર્યં વિશ્વે પ્રસિદ્ધઃ
ગીતસુધાવન ગુરુકુલબદ્ધઃ ॥ ૨॥

૩૪ ગુરુદેવ પઞ્ચવિષયપરાઙ્મુખ
ગુરુદેવ પઞ્ચવિષયપરાઙ્મુખ
ગુરુનાથ પઞ્ચશરાપરાજિત ॥ પલ્લવિ॥
સર્વ નરાણાં ચિત્તે સંસ્કારાઃ
સર્વ વયાવસ્થે સુપ્રકટિતાઃ
અવિદ્યાપહ સાત્ત્વિક કર્તા
અસીમ પ્રભાવ શુદ્ધસત્ત્વસ્થ ॥ ૧॥
વ્યષ્ટિભાવરહિત હે શાન્તિદૂત
વિશ્વસમ્પૂજિત પાવનચરિત
સાધકહૃદય સન્નિહિત
સર્વાશ્રિત ગીતસુધાનુત ॥ ૨॥

૩૫ ગુરુવર તવ પ્રાપ્તિરપ્રાપ્ત પ્રાપ્તિઃ
ગુરુવર તવ પ્રાપ્તિરપ્રાપ્ત પ્રાપ્તિઃ
ગુરુદેવ મમ તુ કર્મણા પ્રાપ્તિઃ ॥ પલ્લવિ॥
અન્તરતમ શોધનં કૃત્વા
ત્વં તેજસ્વી ત્વં ઓજસ્વી
શમદમોપરતિ સાધને નય
શ્રેયોપ્રિયં મામજેયાભય ॥ ૧॥
જન્મજન્માન્તરે અનુત્તીર્ણોઽહં
જરા વ્યધિપીડે પુનરપિ ધૃતિહીનઃ

અન્યથા શરણં નાસ્તીતિ પ્રાર્થના
મામવ કૃપયા ગીતસુધાવન ॥ ૨॥

૩૬ ગુરુવરેણ વિના કોઽસ્તિ સુચરિતઃ
ગુરુવરેણ વિના કોઽસ્તિ સુચરિતઃ
ગુરુકુલવાસેન વિના કો સુશિક્ષિતઃ ॥ પલ્લવિ॥
નભઃસ્પૃશં તસ્ય વાત્સલ્યશિખરઃ
નીરજદલમમ્બુવત્ નિર્લિપ્તઃ 
દેવપ્રીત્યર્થં કર્મક્ષેત્રસ્થઃ
કર્તું ભોક્તું સિદ્ધઃ ન નિબદ્ધઃ ॥ ૧॥
બહુમુખ ધર્મ પ્રવર્તકોઽપિ
સ્વધર્મગામી સંરક્ષકઃ
સાધનાશૈલિરઞ્જનઃ નિરઞ્જનઃ
સદ્દર્શનપરઃ ગીતસુધાવનઃ ॥

૩૭ ગુરુવર એકદા મમાભિમુખો ભવ
ગુરુવર એકદા મમાભિમુખો ભવ
ગુરુભક્તિસાગર પતિતપાવનો ભવ ॥ પલ્લવિ॥
સાધકલોક સાક્ષિસ્વરૂપ
સર્વભૂત કારુણ્યરૂપ
યજ્ઞ તપો દાન કર્મપ્રેરક
સદ્ભક્તિ સચ્છક્તિદાયકો ભવ ॥ ૧॥
જ્ઞાનઘન લઙ્ઘયસિ  પઙ્ગું  શૈલં
તપોધન કરોષિ મૂકં વાચાલં
જિજ્ઞાસુ પોષક વિજ્ઞાનદર્શક
સુજ્ઞાનદાયક ગીતસુધાભિમુખ ॥ ૨॥

૩૮ ગુરુસામીપ્યે ચક્ષુરુન્મીલનમ્
ગુરુસામીપ્યે ચક્ષુરુન્મીલનં
ગુરુમાર્ગગમને સત્યદર્શનમ્ ॥ પલ્લવિ॥
નિસ્ત્રૈગુણ્યઃ યોગીશગણ્યઃ
નિન્દાસ્તુતિસમઃ જ્ઞાનિવરેણ્યઃ
નિર્લેપયોગે કર્મવિમુક્તઃ
નિર્ભવઃ ગુરુઃ જલજપત્રમિવજલે ॥ ૧॥
ગીતસુધારતઃ સ્વાર્થરહિતઃ
નિર્ધૂતકલુષઃ દેવદૂતઃ
ભાવવિશ્લેષણ વિશારદઃ
શાસ્ત્રાર્થકોવિદઃ ગુરુવર વરદઃ ॥ ૨॥

૩૯ ગુરુવર્ય હિતકર તવ શિષ્યોઽહમ્
ગુરુવર્ય હિતકર તવ શિષ્યોઽહં
ગુરુવરિષ્ટ તવ પ્રશિષ્યોઽહમ્ ॥ પલ્લવિ॥
ત્વમેવ સર્વસ્વં મમારાધ્ય
ત્વય્યૈવ સોઽહં વિશ્વવેદ્ય
અપ્રબુદ્ધ પ્રલાપ વિલાપ મધ્યે
મૌનવ્રત દીક્ષાં દત્વા પાલય ॥ ૧॥
સમ્પૂજિત ભક્ત સમાશ્રિત
સમ્ભાવિત નિત્યજાગરિત
જિતકામ જિતક્રોધ જિતાન્તઃકરણ
જિતનિદ્ર જિતેન્દ્રિય ગીતસુધાવન ॥ ૨॥

૪૦ ગુરુદેવ તવ સત્ય જ્ઞાનયજ્ઞે
ગુરુદેવ તવ સત્ય જ્ઞાનયજ્ઞે
ગુરુવર તવ તત્ત્વદર્શનમનુપમમ્ ॥ પલ્લવિ॥
દ્રવ્યયજ્ઞં તુ બહુજનાશ્રિતં

બહુક્રિયા  કલાપ પૂરિતં
બહુલાયાસં બહુવસ્તુમયં
બહુમુખ સામર્થ્ય બલમયમ્ ॥ ૧॥
ગુરુબ્રહ્મ તવૈવ અન્તર્મુખયજ્ઞે ।
અક્લિષ્ટસાધનં સુલભસુયોજનં
અધિકતરશાન્તિઃ વિનષ્ટભ્રાન્તિઃ
ગીતસુધાજ્યોતિઃ યોગતન્ત્ર ક્રાન્તિઃ ॥ ૨॥

૪૧ ગુરુર્નારાયણઃ નારાયણો ગુરુઃ
ગુરુર્નારાયણઃ નારાયણો ગુરુઃ
ગુરુર્તત્પરાયણઃ ગુરુર્કલ્પતરુઃ ॥ પલ્લવિ॥
વિષ્ણુહૃદય સ્થિત વિશ્વગુરુપીઠે
વિરાજતિ મદ્ગુરુઃ ત્રિપુણ્ડ્રલલાટઃ
મમ વિષ્ણુસ્મરણે ગુરુસ્મરણં
મમ ગુરુસ્મરણે મહાવિષ્ણુ ધ્યાનમ્ ॥ ૧॥
સુજ્ઞાનસિંહાસનારૂઢઃ 
વિજ્ઞાનતત્પરઃ સ્વાનુભવે ગાઢઃ
નવવિધ ભક્તિ રસપાને મત્તઃ
ગીતસુધાસક્તઃ મન્ત્રશક્તિવેત્તઃ ॥ ૨॥

૪૨ ગુરુસન્નિધાનઃ કૃપાસાગરઃ
ગુરુસન્નિધાનઃ કૃપાસાગરઃ
ગુરુયોગદાનઃ કાર્યાગારઃ ॥ પલ્લવિ॥
સઞ્ચર માનસ સ્વાધ્યાય ગગને
સાર્વભૌમ ગુરોર્વચનં શ‍ૃણુ
સત્યાર્થ તત્ત્વાર્થ ગ્રહણાર્થં
મનન ચિન્તનાભ્યાસં કુરુ ॥ ૧॥
વિમૃશ્ય લૌકિકં નાસ્ત્યાત્મલાભં
વિમૃશય તાર્કિકં   નાસ્તિ પરમલાભં

ગુરુવચન ભાવાર્થસુધાપાનેન
દિવ્યચક્ષૂન્મીલનં ગીતસુધાવન ॥ ૨॥

૪૩ ગૂરુમૂર્તિ  ત્વમેવ કરુણાનિધિઃ
ગૂરુમૂર્તિ  ત્વમેવ કરુણાનિધિઃ
ગુરુવર ત્વં સ્વાનુભવનિધિઃ ॥ પલ્લવિ॥
મમ માનસ સરસિ સન્દૃશ્ય
ભીકર રાગદ્વેષ મકરૌ
ભીતિનિવારણં કથં ન વેદ્યં
માનસલયં કથં સુસાદ્યમ્ ॥ ૧॥
જીવનક્ષેત્રે તાપત્રયસમરે
પુનીત વિજેત ત્વં ગીતસુધાકર
જ્ઞાનેશ્વર સર્વશત્રુભઞ્જન
યોગેશ્વર ધીશક્તિપ્રેરણ ॥ ૨॥

૪૪ ગુરુસૂર્ય પ્રકાશે જીવિતં દૃષ્ટ્વા
ગુરુસૂર્ય પ્રકાશે જીવિતં દૃષ્ટ્વા
ગુરુકાર્યે જહ તવ મનોગતાન્ ॥ પલ્લવિ॥
અવ્યક્ત ભાવાઃ સુપ્રકટિતાઃ
અગ્રાહ્ય વિચારાઃ સંસ્ફુરિતાઃ
અનૂહ્ય શક્તયઃ આશુ જાગ્રતાઃ
અપ્રાપ્ત લાભાઃ સુખેન લબ્ધાઃ ॥ ૧॥
સમસ્ત પ્રપઞ્ચે નાસ્તિ ગુરોરધિકં
સમસ્ત જીવવ્યૂહે નાસ્તિ ગુરોરધિકં
સમસ્ત નૃપેષુ નાસ્તિ ગુરોરધિકમ્ ।
ગીતસુધાપ્રિયાનાં ગુરોરધિકમ્ ॥ ૨॥

૪૫ ગુરુવર ત્વયાધ્યક્ષેણ કલાક્ષેત્રમ્
ગુરુવર ત્વયાધ્યક્ષેણ કલાક્ષેત્રં
ગુરુવર્ય ભવતિ મધુર ક્ષેત્રમ્ ॥ પલ્લવિ॥
પ્રત્યેક જીવસ્ય ચિત્તે નિવસિતં
પ્રમોદ પ્રિય લલિત કલાનન્દનં
અનુપમ કલા રથોત્સવકારક
અપૂર્વ કલાકૃતિ  નિર્દેશક ॥ ૧॥
લોકસઙ્ગ્રહાર્થં  જનસ્તોમપ્રેરક
આત્મવિદ્યા લાભાર્થં એકાન્તવાસ
અવાઙ્માનસ ગોચર તત્ત્વલીન
આત્મબલં દેહિ ગીતસુધારઞ્જન ॥ ૨॥

૪૬ ગુરુદેવ નમામિ સ્વારાજ્યપાલ
ગુરુદેવ નમામિ સ્વારાજ્યપાલ
ગુરુવર શ્રિતોહં ગીતસુધાલોલ ॥ પલ્લવિ॥
યથા પુરે ચરતિ નેત્રરહિતઃ
પુનર્પુનર્પતતિ અન્ધકૂપે
તથૈવાન્ધ સાધકઃ ગચ્છતિ પતતિ
કૃપયા ત્વમેવ જ્યોતિં  દર્શય ॥ ૧॥
સકલ વિષયવશ વિચલિતો
વક્રગામી ચરતિ વ્યર્થં જીવતિ
કૃપયા મામમૃતં ગમય
સર્વદા સંરક્ષ ગીતસુધામય ॥ ૨॥

૪૭ ગુરુવરિષ્ઠ તવ વર્ણનમશક્યમ્
ગુરુવરિષ્ઠ તવ વર્ણનમશક્યં
ગુરુવર તવ કીર્તનમપૂર્ણમ્ ॥ પલ્લવિ॥
તવ મહિમાન્ કથં જાનામિ

તવ સઙ્કલ્પાન્ કથં જાનામિ
અમિત ગુણશક્તિસાધનનિધિ
અમિતાન્તર્શોધન નિધિ ॥ ૧॥
તવ સ્મરણાર્થં કાવ્યરક્તોઽસ્મિ
તવ સ્મરણાર્થં ગાનરક્તોઽસ્મિ
તવ ધ્યાનાર્થં જ્ઞાનસક્તોઽસ્મિ
તવ કૃપાર્થં ગીતસુધારતોઽસ્મિ ॥ ૨॥

૪૮ ગુરુપૂજારાધન વ્રતોઽસિ
ગુરુપૂજારાધન વ્રતોઽસિ
ગુરુદેવ શ્રુતિઘોષં કરોષિ ॥ પલ્લવિ॥
અન્તર્બહિર્વૃત્તિ નદ્યાઃ તવ
આત્મજલધિં  પ્રવિશન્તિ બ્રહ્મભાવ
આત્યન્તિકં સુખમાપ્નોષિ ધીવર
અધ્યાત્મ રાજ્યાધિપ કાવ્યસુધાપર ॥ ૧॥
સત્ય જ્ઞાનાનન્દ શરીરમ્ ।
સચ્ચિદ્રૂપં પાપહરં પરાત્પરં
અસંશયં જ્ઞાત્વા ગીતસુધાકર
અપરોક્ષ જ્ઞાનં પ્રદ હે શુભકર ॥ ૨॥

૪૯ ગુરુદેવ નશ્વર પ્રપઞ્ચે ત્વમ્
ગુરુદેવ નશ્વર પ્રપઞ્ચે ત્વં
ગુરુવર તત્ત્વવેત્તાસિ કથમ્ ॥ પલ્લવિ॥
ભાવવિશ્લેષણ વેત્તાઘહર
ભાવમૈત્રિવર્ધન શ્વેતવસ્ત્રધર
કરણ સામરસ્યે દક્ષ રક્ષક
કરણ નિગ્રહતન્ત્રે ગીતસુધા પોષક ॥ ૧॥
નિરતિશય સુખનિર્મગ્ન ચેતન
નિરુપાધિકાત્મ ચિન્તનલીન

નિરુપદ્રવ જીવન મર્મબોધક
નિરુપમ ભક્તિશક્તિ સંવર્ધક ॥ ૨॥

૫૦ ગુરુપદસરોરુહે તવ મકુટોઽસ્તિ
ગુરુપદસરોરુહે તવ મકુટોઽસ્તિ
ગુરુહૃદયામ્બુરુહે મોદસદનમસ્તિ ॥ પલ્લવિ॥
પઞ્ચવિષય મણ્ડલે પુષ્પબાણઃ
પઞ્ચશરસન્ધાને મહાશનઃ
અનઙ્ગરૂપેણ  સદાસ્તિ સફલઃ
અનુત્તીર્ણઃ ત્વં ત્વમસિ વિફલઃ ॥ ૧॥
સુજનસ્ય હૃદયે રમતિ રામઃ
કુજનસ્ય મનસિ ક્રીડતિ કામઃ
રામનામજપેન વિજિતોઽસિ શ‍ૃણુ
કામઃ પરાજિતઃ ગીતસુધારક્તઃ ॥ ૨॥

૫૧ ગુરુવચન સ્મૃતિઃ તવ જન્મસમ્પદઃ
ગુરુવચન સ્મૃતિઃ તવ જન્મસમ્પદઃ
ગુરુદર્શિત   પથે સુગોચરો ચિદ્પદઃ ॥ પલ્લવિ॥
જ્ઞાનસામ્રટ્ શિષ્યોદ્ધારકઃ
વિજ્ઞાનવિરાટ્ લોકોદ્ધારકઃ
વર્ણનમશક્યં સદ્ગુરુમહિમા
ગુરુસિદ્ધિગરિમા ગીતસુધાધામ ॥ ૧॥
નિરુત્સાહ સમયે ચૈતન્યાભાવે
નિસ્સાર સાધને તન્મયતાભાવે
ભક્તિસહિતં કુરુ ગુરુવાક્ય મનનં
ધૃતિપૂર્વકમસ્તિ કુરુ કર્માચરણમ્ ॥ ૨॥

૫૨ ગુરુદેવ કથમસ્તિ વિશ્વપ્રભુરેકઃ
ગુરુદેવ કથમસ્તિ વિશ્વપ્રભુરેકઃ
ગુરુવર કુત્રાસ્તિ તત્ અદ્વિતીયઃ ॥ પલ્લવિ॥
પઞ્ચભૂત વ્યાપકઃ કથં પ્રાણદાયકઃ
ત્રિગુણ પ્રેરકઃ સુખદુઃખ પ્રેક્ષકઃ
ધર્મરક્ષકઃ કર્મનિર્વાહકઃ
દેહવાહનચાલકઃ કિમર્થમ્ ॥ ૧॥
જનન મરણ ચક્રપ્રવર્તકઃ કથં
કાલચક્ર નિયન્ત્રકઃ કથં
પાપપુણ્ય નિયામકઃ કથં
ગીતસુધાસ્વાદકઃ શક્યમેતત્ કથમ્ ॥ ૨॥

૫૩ ગુરુ દિવાકર નમસ્તુભ્યમ્
ગુરુ દિવાકર નમસ્તુભ્યં
ગુરુદેવ ધીવર નમસ્તુભ્યમ્ ॥ પલ્લવિ॥
કર્ષતિ સૌન્દર્યં વિકર્ષતિ વૈકલ્યં
કર્ષતિ માધુર્યં વિકર્ષતિ પારુષ્યં
સમત્વયોગં મે પ્રબોધય
દ્વન્દ્વાતીત હે ગુણાતીત ॥ ૧॥
ભાવાતીત તત્ત્વદર્શિ  નમસ્તે
દેહાતીતાનુભવસ્થ નમસ્તે
દેહયાત્રાવિધાનબોધક
ગીતસુધાશ્રિત નમો નમસ્તે ॥ ૨॥

૫૪ ગુરુદેવ સુધાકર બ્રહ્મજ્ઞ
ગુરુદેવ સુધાકર બ્રહ્મજ્ઞ
ગુરુવર દિનકર હે તત્ત્વજ્ઞ ॥ પલ્લવિ॥
સ્વયાર્જિતં   મમ કિઞ્ચિત્ નાસ્તિ

ત્વત્પ્રસાદં મમ સર્વસ્વં
અક્ષરમક્ષરં દત્તં ત્વયા
અધ્યાત્મ ગણિતમપિ બોધ્યં ત્વયા ॥ ૧॥
સદ્ભાવ સત્સ્પન્દનાઃ ત્વયા વૃદ્ધાઃ
સદાચાર સુવિચારાઃ શિક્ષિતાઃ
નાહં કવિઃ નાહં વાક્પટુઃ
તવ શિષ્ય માત્રોહં ગીતસુધામય ॥ ૨॥

૫૫ ગુરુવર્યં નમામિ યોગાધીશમ્
ગુરુવર્યં નમામિ યોગાધીશં
ગુણસાગરં જ્ઞાનાધીશમ્ ॥ પલ્લવિ॥
સુવિચાર રત્નાકરં વરગુરું
સત્કર્મ પ્રેરક પારિજાત તરું
સુરગુરુસમ ગુરું શિક્ષકગુરું
સદ્ગુરું વન્દે જગદ્ગુરુમ્ ॥ ૧॥
નિત્યસમ્પૂજ્યં સદ્ભાવવેદ્યં
નિત્યભક્તવેષ્ટિતં સચ્છિષ્યસેવ્યં
ગીતસુધાપોષકં આશ્રિતપાલકં
ધ્યેયનિરૂપકં જ્ઞેયધામ નિર્દેશકમ્ ॥ ૨॥

૫૬ ગુરુ ચરણામ્બુરુહ દ્વયે
ગુરુ ચરણામ્બુરુહ દ્વયે
ગહનવિષયમપિ સુગ્રાહ્યમ્ ॥ પલ્લવિ॥
અભિમાનમાવૃતં શતૃષટ્ક મધ્યે
સત્યમાવૃતં ઘટનાવલિ મધ્યે
ગુરુસન્નિધાને જીવો પરાજિતઃ
ગુરુપથગમને તત્ત્વૈવ દર્શિતઃ   ॥ ૧॥
સુજ્ઞાન નાવે પ્રમોદાનુભવે
સુલભ વિધાને તરસિ સંસારં

નેતિ નેતિ ભાવે હૃદય ગુહં પ્રવિશ્ય
ઇતિ ઇત્યનુભવે ગીતસુધાર્ચકો ભવ ॥ ૨॥

૫૭ ગુરુમૂર્તિ  ત્વમેવ સત્યવાદી
ગુરુમૂર્તિ  ત્વમેવ સત્યવાદી
ગુરુવર હે અક્ષય સુખનિધિ ॥ પલ્લવિ॥
દુર્ગમ ભવાદ્રિતારણ શ્રુતિપાલ
દુરિતમય ચિત્ત પરિવર્તનશીલ
જ્ઞાત્વા મમ માનસસઞ્ચારં
ભાવોદ્વેગે કુરુ માં નિર્વિકારમ્   ॥ ૧॥
રક્ષક સંરક્ષક ધર્મસંરક્ષક
સદ્દર્મ સત્કર્મ નિત્યસંરક્ષક
હે સર્વભૂતાત્મા મમાન્તરાત્મા
હે પ્રસન્નાત્મા ગીતસુધાત્મા ॥ ૨॥

૫૮ ગુરુનાથ ધીમન્ત સદ્ગમય મામ્
ગુરુનાથ ધીમન્ત સદ્ગમય માં
ગુરુદેવ જ્યોતિર્ગમય મામ્ ॥ પલ્લવિ॥
લોકસેવારત જ્ઞાનદાનનિરત
દીનજનાશ્રિત કરુણાપૂરિત
બુધપ્રાજ્ઞ દ્વિજગુરુ રૂપાદિધર
ભક્તિરત્નાકર ગીતસુધાધર ॥ ૧॥
નિર્મલ સમચિત્ત દ્વન્દ્વાતીત
નૃપગણ કુલાશ્રિત ધર્મવીરસેવિત
સૌજન્યભરિત આર્તોપાસિત
સૌમનસ્યપૂરિત શિષ્યપરિવેષ્ટિત ॥ ૨॥

૫૯ સંસ્મર માનસ પરબ્રહ્મદૂતમ્
સંસ્મર માનસ પરબ્રહ્મદૂતં
પરિપ્રશ્નેન વિદ્ધિ સ્વાનુભવ સ્રોતમ્ ॥ પલ્લવિ॥
વિષયકામને જ્ઞાતું અશક્તોઽસિ
તત્ત્વકામને દ્રષ્ટું સમર્થોઽસિ
આદિમધ્યાન્તરહિતે કર્મચક્રે
અન્તર્મુખી ભવ આત્મસુખી ભવ ॥ ૧॥
અવસ્થાચક્રે દિનદિનં અતીતં
ઋતુચક્રે માસં માસં વ્યતીતં
કાયવાઙ્મન બુદ્ધ્યા ભજ હે ગુરુભક્ત
કરણેભ્યોઽપિ ભજ ગીતસુધાસક્ત ॥ ૨॥

૬૦ ગુરુમૂર્તિ  શ્રુતકીર્તિ  પાલય મામ્
ગુરુમૂર્તિ  શ્રુતકીર્તિ  પાલય માં
ગુરુચન્દ્ર ગુણસાન્દ્ર પરિપાલય મામ્ ॥ પલ્લવિ॥
હે મેરુપુરુષ ગતિસ્ત્વં મમ
હે વિજ્ઞાનેશ ગતિસ્ત્વં મમ
કર્મચક્રવ્યૂહે ન તાડિતોઽસિ
ધર્મજ્યોતિગગને ઇન્દુરૂપોઽસિ ॥ ૧॥
હે વિશ્વરૂપ વિશ્વપ્રેમરૂપ
હે બુદ્ધરૂપ નિસ્સન્તાપ
ગીતસુધાધિપ તારય માં
ગુરુગીતરસપ્રિય પોષય મામ્ ॥ ૨॥

૬૧ ગુરુબ્રહ્મ ત્વદીય બ્રહ્મ તેજોવલયે
ગુરુબ્રહ્મ ત્વદીય બ્રહ્મ તેજોવલયે
ગુરુહરિ વર્ધતિ મમ સૃજનબલમ્ ॥ પલ્લવિ॥
ભક્તવૃન્દારાધ્ય નવ વિશ્વરૂપ

બ્રહ્મનિર્વાણસ્થિત જ્ઞાનદીપ
લીનોઽસિ અન્તર્સૌન્દર્ય દર્શને
તન્મયોઽસિ માધુર્યાસ્વાદને ॥ ૧॥
નિત્યનૂતનાસ્મિન્ દૃશ્યપ્રપઞ્ચે
નિત્યવન્દનીયોઽસિ નિરઞ્જન
નિત્યસ્મરણીયોઽસિ જ્ઞાનઘન
નિત્ય સત્યમય ગીતસુધાવન ॥ ૨॥

૬૨ ગુરુવર કૃપયા આરક્ષણં કુરુ
ગુરુવર કૃપયા આરક્ષણં કુરુ
ગૂરો મમાન્તર્ ધ્યાનપીઠીકામ્ ॥ પલ્લવિ॥
પઞ્ચવિષય વૃક્ષનિલયોઽહં
વાઞ્છામૂલં તુ મયા ન દૃશ્યં
પ્રસૃત શાખોપશાખાસહિતોઽહં
દૃઢમૂલ સન્તતિઃ અચ્છેદ્યમ્ ॥ ૧॥
ન જાનામિ જ્ઞાનાસ્ત્ર પ્રયોગં
ન જાનામિ ભક્તિશસ્ત્ર પ્રયોગં
કથં ધ્યાયામિ તત્પરો ભૂત્વા
ગીતસુધાશ્રિત માં રક્ષ ॥ ૨॥

૬૩ ગુરુ તવ પ્રશિક્ષણ વસન્તે ગાયતિ
ગુરુ તવ પ્રશિક્ષણ વસન્તે ગાયતિ
ગુરુદેવ મમ માનસ કોકિલઃ ॥ પલ્લવિ ।
જિતકામ જિતક્રોધ વાત્સલ્યસુધાકર
વિજિતલોભ જિતમોહ નિર્મત્સર
નિર્મમ નિર્મદ સૌમ્યદિનકર
અમોઘ કલ્યાણકર શુભ્રામ્બર ॥ ૧॥
નાનાવૃત્તિમય દેહયાત્રે
નાન્યગામી ચિત્તં પ્રસાદય ।

હે શાન્તિમય અવર્ણનીય
હે ગીતસુધામય સદા ધ્યાનપ્રિય ॥ ૨॥

૬૪ ગુરુવરિષ્ઠ યોગિજનવિશિષ્ઠ
ગુરુવરિષ્ઠ યોગિજનવિશિષ્ઠ
ગુરુદેવ જ્યેષ્ઠ બ્રહ્મનિષ્ઠ ॥ પલ્લવિ॥
વિદ્વત્સુમેરુ શિખરાધિવાસ
વિદ્યા વિન્દ્યદ્રિ ક્રીડાવિલાસ
અપર બૃહસ્પતિ જગદ્ગુરુરૂપ
દહરાકાશે ચિન્મયરૂપ ॥ ૧॥
પઞ્ચક્લેશ નિવારણનિષ્ઠ
પઞ્ચકોશ નગરે સન્તુષ્ટ
તવ વિદ્યાદાન વિધાનમસીમઃ
નિજભક્તિરેવ ગીતસુધાસુમઃ ॥ ૨॥

૬૫ ગુરુસ્મરણે ત્યજ અભિમાન કિલ્બિષમ્
ગુરુસ્મરણે ત્યજ અભિમાન કિલ્બિષં
ગુરુપદતલે ત્યજ અનુમાનકલુષમ્ ॥ પલ્લવિ॥
પ્રકૃતિ  સંસ્કૃતિ સોપાનવેત્તઃ
પ્રણવ નાદાનુસન્ધાન રક્તઃ
નવનવ પરીક્ષણે નવનવ નિરીક્ષણે
અસ્તિ સુગતિપ્રદ માર્ગે ચાલકઃ ॥ ૧॥
ધર્માર્થ કામ મોક્ષ ચતુર્વિધ 
પુરુષાર્થ સિદ્ધિ સાધન દર્શકઃ
શુભચિન્તન શુભયોજન સહિતઃ
શુભનામ સુખધામ ગીતસુધાશ્રિતઃ

૬૬ ગુરુપુઙ્ગવઃ  માં પરિવર્તયતુ
ગુરુપુઙ્ગવઃ  માં પરિવર્તયતુ
ગુરુવરઃ મે કમલગુણં દદાતુ ॥ પલ્લવિ॥
નિર્લેપગુણેન નિસ્સઙ્ગત્વેન
નીરજ કુસુમઃ સર્વદેવપ્રિયઃ
સરસિજનાભેતિ માધવઃ પ્રસિદ્ધઃ
સરસિજાસનેતિ સરસ્વતીપતિઃ ॥ ૧॥
સરસિજનાભ ભગિનીતિ શિવસતી
સરસિજાલયેતિ કેશવસતી
વારિજહૃદયઃ ગીતસુધાપ્રિયઃ
વારિજચરણઃ ગુરુર્મામવતુ ॥ ૨॥

૬૭ ગુરુગઙ્ગાધર  શ‍ૃણુ મમ વાઞ્છામ્
ગુરુગઙ્ગાધર  શ‍ૃણુ મમ વાઞ્છાં
ગુરુવર ભવ નવમણિહારધર ॥ પલ્લવિ॥
કમલપુષ્પમાલા મર્પયામિ
સૂર્યકાન્તિ કુસુમાર્ચિત   ચરણો ભવ
શિષ્યોદ્ધરણાર્થં શ્રુતિપ્રવચને
તવ કણ્ઠઘોશં શ્રુત્વા મોદયામિ ॥ ૧॥
મમ પ્રતિ પદ ભાવ યોચનકર્માન્
શુદ્ધીકૃત્ય સૃષ્ટીકૃત્ય
પરિશ્રાન્તોઽસિ વિશ્વશુભઙ્કર
પરિવર્તયસિ માં ગીતસુધાકર ॥ ૨॥

૬૮ ગુરુવર તવ કમલચરણૌ શોભિતૌ
ગુરુવર તવ કમલચરણૌ શોભિતૌ
ગુરુદેવ મયાર્પિત   જલજૌ રાજિતૌ ॥ પલ્લવિ॥
નલિનપદ નલિનસુમ સખ્યમતિશયં

નલિનહસ્ત નલિનગુણ સ્નેહમપૂર્વં
નલિનહૃદય નલિનકાન્તિરનુપમં
નલિનષટ્ચક્રવિકાસં યોગબલમ્ ॥ ૧॥
શ્વેત નલિનકાન્તિઃ સાત્ત્વિકં
અરુણ નલિનકાન્તિઃ પ્રેમાત્મકં નિજં
કેસરીનલિનકાન્તિઃ ત્યાગાત્મકં
કાઞ્ચન નલિનકાન્તિઃ ગીતસુધાત્મકમ્ ॥ ૨॥

૬૯ ગુરુદેવ વિશ્વનેત્ર સચ્ચરિત્ર
ગુરુદેવ વિશ્વનેત્ર સચ્ચરિત્ર
ગુરુનાથ નમામિ ચિન્મયગાત્ર ॥ પલ્લવિ॥
તવ પાત્રમહત્વં સુજ્ઞાતવ્યં
તવ નિરુપમાત્મબલં સુવિજ્ઞેયં
તવ વાત્સલ્યધૂપં લોકપૂજનીયં
તવ તપોનિષ્ઠા ગીતસુધાશ્રયમ્ ॥ ૧॥
સત્યાન્વેષક ગુણં મયિ સૃષ્ટ્વા
સત્યમાર્ગ ગમને ધીબલં યચ્છસિ
અન્તર્યામિ ત્વાં ધ્યાયામિ હે
ચતુરાસ્ય હરિહરાધિક ત્વાં સ્મરામિ ॥ ૨॥

૭૦ ગુરુદેવ મે સ્થાપય શિશુહૃદયમ્
ગુરુદેવ મે સ્થાપય શિશુહૃદયં
ગુરુદયાકર પ્રેરય શિશુમન્દહાસમ્ ॥ પલ્લવિ ।
શિશુહૃદય સદૃશં ઋષિહૃદયં
ઋષિહૃદયમેવ આત્મહૃદયં
આત્મહૃદયમેવ લોકહૃદયં
લોકહૃદયમેવ વિરાટ્ હૃદયમ્ ॥ ૧॥
શિશુહૃદયં રાગદ્વેષરહિતં
મૃદુમધુરં વાઞ્છા મોહસુદૂરં

નિર્દોષં નિર્લિપ્તં   સન્તૃપ્તં
ગીતસુધાનુત કુરુ માં સન્દીપ્તમ્ ॥ ૨॥

૭૧ ગુરુવર પ્રજ્ઞારવિઃ મયિ ભાસયતે
ગુરુવર પ્રજ્ઞારવિઃ મયિ ભાસયતે
ગુરુદેવ ત્વયિ લગ્ન મનસૈવ રમતે ॥ પલ્લવિ॥
નવ નવ સુવિચાર સંસ્ફુરણે
અન્તર્ગઙ્ગા  વહતિ મમ હૃદયે
નવ નવ સદ્ભાવોદ્દીપને
અવ્યાહૃત સૃજનધારા સ્રવતિ ॥ ૧॥
નવ નવ સદ્ભક્તિ ગીતસઙ્કીર્તને
નિત્યનૂતન કૃતયઃ વિરચિતાઃ
નાહં બુધઃ નાહં કોવિદઃ
તવ ચરણરજબલેન ગીતસુધામોદઃ ॥ ૨॥

૭૨ ગુરુઋષિપુઙ્ગવ  હે તત્ત્વદર્શિ
ગુરુઋષિપુઙ્ગવ  હે તત્ત્વદર્શિ
ગુરુવર યચ્છ મે પ્રમાણપત્રમ્ ॥ પલ્લવિ॥
હૃદયરાજ્યે વસતિ પુરુષોત્તમઃ
ત્વયા વેદ્યઃ ત્વં ધીરોત્તમઃ
હે ધ્યાનગમ્ય હે જ્ઞાનગમ્ય
ભૂયો ભૂયો વન્દે ગીતસુધાલય ॥ ૧॥
હિરણ્મયકોશ પ્રવેશં તુ કઠિણં
પ્રજ્ઞાસારથ્યે પુરુષોત્તમૈક્યં
હે દૂરદર્શિ  હે દીર્ઘદર્શિ
ભૂયો ભૂયો આશ્રયામિ સમદર્શિ  ॥ ૨॥

૭૩ ગુરુવર પાલય હે દક્ષિણામૂર્તિ
ગુરુવર પાલય હે દક્ષિણામૂર્તિ
ગુરુમૂર્તિ  કૃપયા યોગચક્રવર્તિ  ॥ પલ્લવિ॥
અચલ નિશ્ચલ હે ધ્યાનમૂર્તિ
વિમલ ક્રિયાશીલ હે ધર્મમૂર્તિ
અમલ તત્ત્વજ્ઞ હે જ્ઞાનમૂર્તિ
નિર્મલ ભાવજ્ઞ ગાનમૂર્તિ  ॥ ૧॥
સુનાયાસ સાધન મર્મજ્ઞ
વિજ્ઞાનવેત્ત દશનાદલગ્ન
વ્યષ્ટિ સમષ્ટિ સમ્બન્ધ શોધક
પાલય કૃપયા ગીતસુધાસ્વાદકઃ ॥ ૨॥

૭૪ ગુરુદેવ શુભકર શ‍ૃણુ વિદ્યાધર
ગુરુદેવ શુભકર શ‍ૃણુ વિદ્યાધર
ગુરો યચ્છ મે ભક્તિં  પ્રેમસાગર ॥ પલ્લવિ॥
બહુપદ વાક્યાન્ વક્ત્વાહં ન મૌની
બહુદૃશ્યાન્  દૃષ્ટ્વા નિમિષોઽહં
બહુસ્વાદ  બહુગન્ધ વિષયાન્ ગૃહીત્વા
નાહં તુષ્યામિ નાહં ત્યજામિ ॥ ૧॥
યાવદ્ મમ મનઃ ધાવત્યન્તર્મુખં
તાવદ્ પ્રાપ્યામિ સત્યાન્તઃ સુખં
ક્ષણ ક્ષણેઽહં મૃત્યુમુખગામી
ગીતસુધાકર કુરુ માં મુક્તિગામી ॥ ૨॥

૭૫ ગુરુનાથ ત્રિદેહ બન્ધવિવેચક
ગુરુનાથ ત્રિદેહ બન્ધવિવેચક
ગુરુવર ત્રિગુણવિલાસ ક્રિયાનિયન્ત્રક ॥ પલ્લવિ॥
દૃશ્ય દેહમેતત્ સર્વજીવપ્રિયઃ

અદૃશ્ય મનોકરણં જીવનકારણં
ગૂઢતમચિત્તે સંસ્કાર રાશયઃ
અહંસહિત જન્મયાત્રા સહજઃ ॥ ૧॥
કર્માચરણે સંસ્કાર પ્રેરણં
ભાવાભિવ્યક્તે માનસ પ્રેરણં
કાર્યક્ષેત્રે દૃશ્યતિ કેવલં દેહં
કથં દેહમપરાધી તનુઃ ગીતસુધાકર ॥ ૨॥

૭૬ ગુરુદેવ પ્રણમામિ હે સત્યકામ
ગુરુદેવ પ્રણમામિ હે સત્યકામ
ગુરો મહાનુભાવ સત્યસઙ્કલ્પ ॥ પલ્લવિ॥
બ્રહ્મામ્બુધિ તટે સાક્ષી ભૂત્વા
ક્રીડસિ મોદસિ સદ્ધર્મ સદને
તવ યોગબલં વર્ણયિતું ન શક્નોમિ
જ્ઞાતું ન શક્નોમિ ગીતસુધાકામ ॥ ૧॥
સ્થિર ગમ્ભીર સાગરં પ્રવિશ્ય
સમુદ્રૈવ ભવતિ યથા જલવાહિનિ
તથા કુરુ માં આત્મજ્ઞ્યં સમદર્શિ
સઙ્ગવર્જિત    પ્રણમામિ સમ્યગ્દર્શિ  ॥ ૨॥

૭૭ ગુરુકુલપાલ શિષ્યાય પ્રતિબોધયસિ
ગુરુકુલપાલ શિષ્યાય પ્રતિબોધયસિ
ગુરુદેવ ઇદમિત્થમિતિ પ્રતિપાદયસિ ॥ પલ્લવિ॥
અનુભવશૂન્ય વિદ્વત્તુ વ્યર્થં
ધનાર્જનાર્થં જ્ઞાનસૂક્તિ વ્યર્થં
શાસ્ત્રસાર રહિત વાક્ચક્તિ વ્યર્થં
તવ કૃપયાનુભવં પરમાર્થમ્ ॥ ૧॥
તવ દર્શિત   માર્ગે ગમ્યં સુનિશ્ચિતં
તવાનુભવ વચને ધ્યેયં નિસ્સંશયં

તવ સાન્નિધ્ય મુદે લોકસુખમલ્પં
તવાનુશાસને ગીતસુધાતાનમ્ ॥ ૨॥

૭૮ ગુરુવર આચાર્યાગ્રગણ્ય
ગુરુવર આચાર્યાગ્રગણ્ય
ગુરુગીતાપ્રિય ગુરુવરેણ્ય ॥ પલ્લવિ॥
પ્રતિમાનવસ્ય અન્તિમયાત્રે
પાપ પુણ્યૈર્વિના   ગચ્છન્તિ કિં
અનિત્યમસુખં અસ્વતન્ત્રં લોકં
પ્રાપ્ય કથં ભજતિ કિં  જાનાતિ ॥ ૧॥
એકાન્તાભ્યાસં મોદકરં
જનસમ્પર્કં તુ ઉદ્વિગ્નકરં
દેવમારાધ્યં સદા સ્મરામિ
ધ્યાનનિષ્ઠાં પ્રદ ગીતસુધાશ્રય ॥ ૨॥

૭૯ ગુરુમૂર્તિં  ભજેઽહં શિષ્યોદ્ધરણમ્
ગુરુમૂર્તિં  ભજેઽહં શિષ્યોદ્ધરણં
ગુરુનાથં વન્દે પતિતપાવનમ્ ॥ પલ્લવિ॥
નિરાકાર વિશ્વેશ સાકારં
નિરુપમ ગુણશક્તિ પ્રસારકરં
નિરુપાધિક તત્ત્વે ચિદાનન્દલીનં
નામરૂપરહિતાવસ્થાલીનમ્ ॥ ૧॥
સાધકાવનં સઙ્કટહરણં
પ્રસન્નવદનંં પ્રદીપ્ત ચરણં
ભજેઽહં સદા શાન્તિકારણં
ગીતસુધાવનં સૌમ્યગુણભૂષણમ્ ॥ ૨॥

34 sanskritdocuments.org



ગુરુસ્તવનીરાજનશતકમ્

૮૦ ગુરુનાથ શ‍ૃણૃ મમ નમ્ર નિવેદનમ્
ગુરુનાથ શ‍ૃણૃ મમ નમ્ર નિવેદનં
ગુરુવર બાલાનામપિ બોધય ॥ પલ્લવિ॥
ધર્મપાઠબલં ત્વયા દેયં
અજ્ઞોદ્ધારમપિ ત્વયા સાધ્યં
કુટુમ્બ જીવને સર્વેષાં શુભં ભવતુ
સર્વેષાં સાધને પૂર્ણં ભવતુ ॥ ૧॥
કાલધર્માધીન જીવનયાત્રે
પાપ પુણ્યેષુ ભેદમવિદિતં
આબાલગોપ ચિન્તક શુભકર
આશ્રિત રક્ષક ગીતસુધાધર ॥ ૨॥

૮૧ ગુરુદેવ ત્વં ગરીયસે તુરીય
ગુરુદેવ ત્વં ગરીયસે તુરીય
ગુરુવર દેવાનામપિ પૂજનીય ॥ પલ્લવિ॥
હિમગિરિવત્ મમાહઙ્કારમસ્તિ
જ્ઞાનાગ્નિ સ્પર્શેન દ્રવતુ વહતુ
ગોચર પઞ્ચવિષયાઃ કર્ષયન્તિ
અગોચર ભાવાઃ ઘર્ષયન્તિ ॥ ૧॥
સોહં દાસોહં ભાવાઃ સ્વાનુભવે
ઘન ગિરિવદ્વર્ધતુ પરા ભક્તિયોગે
સનાતન ધર્મસારથિ ત્વં
સારથ્યં કુરુ મે ગીતસુધાનિધિ ॥ ૨॥

૮૨ ગુરુવર્ય સમાશ્રિત જનનાયક
ગુરુવર્ય સમાશ્રિત જનનાયક
ગુરુવર વિનીત શિષ્યોદ્ધારક ॥ પલ્લવિ॥
સર્વ જીવસુખોન્નતિ હિતચિન્તક

સર્વ ખેદ ભીતિ ભ્રાન્તિનિવારક
સમયાસમય જ્ઞાનદાયક
ધ્યાનમૌનભાવદીક્ષિત ॥ ૧॥
જિજ્ઞાસા વને દૃગ્પથં ન દૃશ્યં
સઞ્ચરામિ અન્ધવત્ અહર્નિશં 
સર્વજીવબન્ધ નિર્મોચક
સર્વદોષહર ગીતસુધામુખ ॥ ૨॥

૮૩ ગુરુરેવ મહાનુભાવઃ
ગુરુરેવ મહાનુભાવઃ
ગુરુદેવઃ બ્રહ્માનુભાવઃ ॥ પલ્લવિ॥
સઞ્ચર માનસ સ્વાધ્યાયગગને
સત્યાર્થ તત્ત્વાર્થ ગ્રહણાર્થં
ગુરુ સાર્વભૌમઃ યોગારૂઢઃ
વાઙ્મનાતીત શાસ્ત્રવિશારદઃ ॥ ૧॥
સઞ્ચર માનસ ગુરુભક્તિનન્દને
સર્વ પરિગ્રહ ગુણાન્ત્યજસિ
કરુણાત્મા યુક્તાત્મા દિવ્યાત્મા ગુરુઃ
ગીતસુધાધામે કૃપાપાત્રો ભવ ॥ ૨॥

૮૪ ગુરુવર શાશ્વત ધર્મગોપ્તા
ગુરુવર શાશ્વત ધર્મગોપ્તા
ગુરુદેવ ભવાન્ યોગસ્થચિત્ત ॥ પલ્લવિ॥
મિથ્યા જગમિતિ ત્વં ન તટસ્થઃ
આત્મૈવ સત્યમિતિ સદા ન ધ્યાનસ્થઃ
તવદિગ્દર્શને કરોમિ કર્માણિ
આત્મબલં દેહિ મે ગીતસુધાનુત ॥ ૧॥
સ્થૂલદેહસ્ય સ્થૂલભોગમિતિ
સૂક્ષ્મદેહસ્ય સૂક્ષ્મભોગમિતિ

જ્ઞાત્વા હે નિર્ભવ ચિદાનન્દોઽસિ
ભોગાતીત સમ્યગ્જ્ઞાનિ ॥ ૨॥

૮૫ ગુરુગુણગાનં મધુરાતિમધુરમ્
ગુરુગુણગાનં મધુરાતિમધુરં
ગુરુશક્તિધ્યાનં સર્વદૌર્બલ્યહરમ્ ॥ પલ્લવિ॥
ઋષિ સંપ્રદાય પરમ્પરાવનઃ
ઋષિ વેષ રહિતોઽપિ પરમહંસઃ
પ્રણવનાદાનુસન્ધાન નિરતઃ
પ્રમાણાદિ પઞ્ચવૃત્તિરહિતઃ ॥ ૧॥
સદ્વર્તનશીલ વૃન્દવેષ્ટિતઃ
પરિવર્તનશીલ સમુદાય સેવિતઃ
મહાવિરક્તઃ કરુણાન્તરઙ્ગઃ
મુક્તસઙ્ગઃ  ગીતસુધાતરઙ્ગઃ  ॥ ૨॥

૮૬ ગુણગમ્ભીર યોગધુરન્ધર
ગુણગમ્ભીર યોગધુરન્ધર
ગુરુવર કારુણ્યકામધેનુઃ ત્વમ્ ॥ પલ્લવિ॥
સર્વાત્મભાવન સાધકસંરક્ષણ
સર્વદેશ વિદેશ મૈત્રિકારણ
સર્વભાષા રત્નગણ સૂત્રધર
સર્વ પુરુષાર્થ સિદ્ધિકારણ ॥ ૧॥
પરન્ધામાસન પરન્ધામ સદન
પરબ્રહ્મરૂપ પરમ પવિત્ર
પરા પશ્યન્તી મધ્યમા વૈખરી
વાગ્વિલાસરત ગીતસુધાધારિ ॥ ૨॥

૮૭ ગુરુવર અઘહર કૃપાસાગર
ગુરુવર અઘહર કૃપાસાગર
ગુરુપ્રભાકર રક્ષ માં શુભકર ॥ પલ્લવિ॥
મનોચાઞ્ચલ્યં નિવારય ચિન્મય
ચિજ્જ્યોતિં  સ્થાપય ગીતસુધાપ્રિય
જનન મરણ ચક્રં તુ ચક્રવ્યૂહવત્
નિષ્ક્રમણ માર્ગં નિર્દેશય ॥ ૧॥
દીર્ઘસૂત્રતાલસ્ય જડતાઃ
કબન્ધ બાહુવત્ નિબધ્નન્તિ
માં વિમોચય પરિવર્તય
આનન્દમય ગીતાસારપ્રિય ॥ ૨॥

૮૮ ગુરુનભોમણિ માં સ્પૃશ સ્પર્શમણિ
ગુરુનભોમણિ માં સ્પૃશ સ્પર્શમણિ
ગુરુવર કુરુ માં પુનીતં વિજેતમ્ ॥ પલ્લવિ॥
સુવિશેષ ગુણ શક્તિ ધીયુક્તાત્મા
નિર્વિશેષ   ધામે રઞ્જસિ મુક્તાત્મા
સમાશ્રિતાનાં હે કલ્પવૃક્ષ
સુધીવર ધીરવર ગીતસુધાત્મા ॥ ૧॥
અધિદૈવિક તાપે ભૂતરાશિ નષ્ટઃ
અધિભૌતિક તાપે જીવગણ ત્રસ્તઃ
આધ્યાત્મિક તાપે જીવ્યન્તર્વ્યસ્તઃ ।
ત્રિતાપરહિત ધામે ત્વમેકો સ્વસ્થઃ ॥ ૨॥

૮૯ ગુરુદેવ સદાચારનિષ્ઠોઽસિ
ગુરુદેવ સદાચારનિષ્ઠોઽસિ
ગુરુવર કરણનિયામકોઽસિ ॥ પલ્લવિ॥
સર્વારમ્ભાઃ દોષાવૃતાઃ

સર્વમાર્ગાઃ વ્યાપાર સહિતાઃ
કર્મહીનસ્ય નાસ્તિ નિજસુખં
કર્મકૃતસ્યાપિ નાસ્ત્યાત્મસુખમ્ ॥ ૧॥
કર્મણૈવહિ ત્વં શુદ્ધઃ સિદ્ધઃ
વિશુદ્ધ બુદ્ધ્યા ભવાન્ બુદ્ધઃ
યોગસેવયા ચિત્તં નિરોધિતું
બલં પ્રયચ્છ ગીતસુધાનુત ॥ ૨॥

૯૦ ગુરુરાજ બ્રહ્મતેજ સર્વં તવ મહિમા
ગુરુરાજ બ્રહ્મતેજ સર્વં તવ મહિમા
ગુરુશિષ્ય ભાવૈક્ય બલં તવ ગરિમા ॥ પલ્લવિ॥
રાજયોગયજ્ઞ દીક્ષિતોઽસિ
ભક્તિ પુષ્પક યાને વિહરસિ
નિષ્કામ કર્મચક્ર સ્થિતોઽસિ
જ્ઞાનદીપોત્સવ તુષ્ટોઽસિ ॥ ૧॥
દ્રવ્યસઞ્ચયેન ન ત્વં મુદિતોઽસિ
સ્તુતિ સ્તોત્રેણ ન પ્રસન્નોઽસિ
સેવાભાવેન પરિપ્રશ્નેન
પ્રહસન્નોઽસિ ગીતસુધાવન ॥ ૨॥

૯૧ ગુરુવર્ય હે કૃતકૃત્ય
ગુરુવર્ય હે કૃતકૃત્ય
ગુરુસૂર્ય પ્રણમામિ સમ્પૂજ્ય ॥ પલ્લવિ॥
જનાઃ પશ્યન્તિ દેહે આત્માનં
ત્વમેવ પશ્યસિ આત્મનિ દેહં
સર્વત્ર સઞ્ચરસિ આત્મૌપમ્યેન
સર્વદા ત્વં સુખી ભેદરાહિત્યેન ॥ ૧॥
સર્વકાર્ય કલાપે અવિરતોહં
લોકાભિમુખોઽપિ તવ દાસોહં

અદ્યૈવ જાનામિ ધ્યાનયોગલાભં
ગીતસુધા સ્વાદં સુલભાતિસુલભમ્ ॥ ૨॥

૯૨ ગુરુવર્ય પ્રબોધ સમદર્શિ
ગુરુવર્ય પ્રબોધ સમદર્શિ
ગુરુવર પ્રસીદ સમ્યગ્દર્શિ  ॥ પલ્લવિ॥
રાજવિદ્યા સાગર યોગેશ્વર
રાજીવદલનેત્ર જ્ઞાનેશ્વર
મહોદારચરિત જિતપઞ્ચશર
મહારાજોપમ ગીતસુધાકર ॥ ૧॥
ત્વયૈવ માત્રં જ્ઞાનવિજ્ઞાનં
ત્વરિતં મે દાતવ્યં સુજ્ઞાનં
સદ્ધર્મપ્રદીપઃ પ્રજ્વાલિતઃ
સત્કર્મ પથમેવ નિર્દેશિતઃ ॥ ૨॥

૯૩ ગુરુચરણ રજં પાવનાત્મકમ્
ગુરુચરણ રજં પાવનાત્મકં
ગુરુકિરણ પ્રસારં જ્ઞાનાત્મકમ્ ॥ પલ્લવિ॥
પ્રકૃતિસહજ  રજસ્તમો ગુણાઃ
જ્ઞાનાગ્નિદગ્ધાઃ પદરજરૂપાઃ
ભક્ત્યા નિત્યં વિભૂતિવત્ ધારય
ત્યક્ત્વા શોકં ગીતસુધાપ્રિય ॥ ૧॥
શુદ્ધમાનસો ભૂત્વા ઇહે રઞ્જય
આત્મશિક્ષણાર્થં પ્રવર્તય
કુરુ સર્વકર્માણિ ગુરુસમર્પણં
કુરુ સદાત્મગાનં મૌનં ધ્યાનમ્ ॥ ૨॥

૯૪ ગુરુબાન્ધવાઃ સન્તુ નિરામયાઃ
ગુરુબાન્ધવાઃ સન્તુ નિરામયાઃ
ગુરુશિષ્યાઃ ભવન્તુ સુખિનઃ ॥ પલ્લવિ॥
અપારપ્રેમ સુજ્ઞાનધામ
આત્મારામ પૂર્ણકામ ।
યોગસ્થઃ ભૂત્વાહં કર્માણિ કરોતું
રાગદ્વેષરહિતં માં કુરુ ॥ ૧॥
કેનચિદપિ સહચર્યે ન સુખં
અગ્રે મુદકરં અન્ત્યે તુ દુઃખં
ભગવદ્ધ્યાનેન માત્રં નિજસુખં
ઇત્યહં જાનામિ ગિતસુધાસુખમ્ ॥ ૨॥

૯૫ ગુરુજ્ઞાનરઙ્ગે  દાસાનુદાસોઽસ્મિ
ગુરુજ્ઞાનરઙ્ગે  દાસાનુદાસોઽસ્મિ
ગુરુધ્યાન ગઙ્ગે  સુપુનીતોઽસ્મિ ॥ પલ્લવિ॥
શ્રીપદ્મચરણ શમદમનિધાન
નિરવધિસુખ શોધ નિરઞ્જન
નિરુપમ સુખસદન સદયાનયન
સમાધાન માનસ સ્મિતવદન ॥ ૧॥
નિગમાગમસાર સર્વસ્વનિરત
સ્વસ્વરૂપે નિરતિશયપ્રમોદ
માર શર હર સામ દાન ચતુર
સમદર્શિ  ગુરુવર ગીતસુધાધર ॥ ૨॥

૯૬ ગુરુવર જ્ઞાનસિંહાસનાધીશ 
ગુરુવર જ્ઞાનસિંહાસનાધીશ 
ગુરુહર હિતકરં વદ યોગેશ ॥ પલ્લવિ॥
કસ્યચિત્ સ્નેહે ઐક્યતા નાસ્તિ

કેનચિદપિ મમ શુભકરં નાસ્તિ
નિરાલમ્બ સુખમેવ મમ પરધ્યેયં
ગીતસુધાશ્રિત કિં  મમ શ્રેયમ્ ॥ ૧॥
વચનેન પ્રચનેન શ્રવણેન
લોકસઞ્ચારેણ લબ્ધં વિષયસુખં
ભક્તિગાનેન ધ્યાનેન જપેન
લબ્ધં તલ્લીનતા શાન્તિસુખમ્ ।

૯૭ ગુરુદેવ પ્રારબ્ધં ભોક્તવ્યમિત્યુક્તમ્
ગુરુદેવ પ્રારબ્ધં ભોક્તવ્યમિત્યુક્તં
ગુરુનાથ કર્મગતિં  કથં વેદ્યમ્ ॥ પલ્લવિ॥
તવ માર્ગદર્શને પ્રતિવાદી
અવિદ્યા શ‍ૃઙ્ખલયા  બદ્ધોઽસ્તિ
અન્ધકૂપે પતતિ અવિધેય દુષ્કર્મી
ભ્રાન્તિ પઙ્કે નિમગ્નતિ નિષ્કર્મી ॥ ૧॥
નાસ્તિ મમ સદૃશો ઇતિ ગર્વિતઃ 
શમ દમ રહિતોઽસ્તિ જ્ઞાનવઞ્ચિતઃ
અહમ્ભાવ ત્યાગમેવ જન્મસાફલ્યં
ઇતિ ઘોષય મે હૃદિ ગીતસુધારાધ્ય ॥ ૨॥

૯૮ ગુરુઃ સાક્ષાત્ ચતુર્મુખ બ્રહ્મ
ગુરુઃ સાક્ષાત્ ચતુર્મુખ બ્રહ્મ
ગુરુરેવ હરિહરરૂપઃ પરબ્રહ્મ ॥ પલ્લવિ॥
શતકૃતિ  રચને સરસ્વતી સદને
પ્રતિશબ્દ પ્રતિવસ્તુ પ્રતિક્ષણાનિ
વિદ્યામયં દિવ્ય જ્યોતિર્મયં
ભાવાન્તર્વીણા વાદનમયમ્ ॥ ૧॥
બ્રહ્માણ્ડ વલયે અગણિત મુક્તાઃ
લોક સઙ્ગ્રહાર્થં  ધ્યાયન્તિ સર્વદા

ગુરુશક્તિપુઞ્જં સર્વત્ર પ્રસરતિ
એતન્મહાભાગ્યં ગીતસુધા પ્રિય ॥ ૨॥

૯૯ ગુરુભક્તિ ગીતમાલિકા રત્નમાલિકા
ગુરુભક્તિ ગીતમાલિકા રત્નમાલિકા
ગુરુશક્તિયુત સાધના ચન્દ્રિકા ॥ પલ્લવિ॥
પ્રાતઃ સાધને તેજોમય મતિઃ
ન સન્તિ કસ્યામન્ત્રણ વિઘ્નાઃ
સાયં સાધને શાન્ત ચિત્તમસ્તિ
દિવ્ય તેજોવદન ગીતસુધાવન ॥ ૧॥
સાત્ત્વિક ગુણસ્થિતિરસ્તુ મે સર્વદા
તામસિક જડસ્થિતિ વિયોગમસ્તુ
ધારણધ્યાને રજસ્ શાન્તમસ્તુ
તવ કૃપાવર્ષે મમ ધીઃ સ્થિરમસ્તુ ॥ ૨॥

૧૦૦ ગુરુગીત શતકૃતિરચને  મથને
ગુરુગીત શતકૃતિરચને  મથને
ગુરુદિનકર મે પ્રાપ્તં નવનીતમ્ ॥ પલ્લવિ॥
ધ્યાનાસક્તીતિ નવનવનીતં
ધ્યાને સૃજનમિતિ મધુરનવનીતં
ધ્યાનં ગાનમિતિ શાન્તિનવનીતં
ધ્યાનપ્રસાદમિતિ કૃષ્ણનવનીતમ્ ॥ ૧॥
શબ્દ ગગનયાને પ્રણવોપાસક
પ્રાણવાહનગામિ હે ચિત્તસ્પર્શક
જ્યોતિર્નૌકાયાને સર્વતત્ત્વદર્શક
હે સગુણ નિર્ગુણસમ આરાધક ॥ ૨॥
બહુવિધ  સમાધિ યોગાન્તર્વીક્ષક
વ્યષ્ટિ સમષ્ટિ વિશ્લેષણ તિલક
અદૃશ્ય તન્માત્રા વિજ્ઞાનશોધક

સર્વાનુભવ સામ્રાજ્યપાલક ॥ ૩॥
નવરત્નમય જ્ઞાનદીપનીરાજનં
નવરસમય ભક્તિતાનનીરાજનં
વિજ્ઞાનમય યોગનીરાજનં
સોઽહં દાસોઽહં સ્વાનુભવનીરાજનમ્ ॥ ૪॥
વિશ્વસ્પન્દનમય પ્રણવનીરાજનં
સૃષ્ટિચક્ર સઞ્ચલનનીરાજનં
ગીતસુધાવર્ષનીરાજનં
સર્વત્ર પરઞ્જ્યોતિ દીપ્તિનીરાજનમ્ ॥ ૫॥
ઇતિ ગુરુસ્તવનીરાજનશતકં સમ્પૂર્ણમ્ ।

